
Heill og sæll,
 
til Landslaga hafa leitað aðilar sem eru eigendur Stóru-valla og hinna ýmsu landspildna úr landi Stóru-Valla í 
Rangárþingi ytra.  
 
Greindir aðilar höfðuðu dómsmáleiganda Minni-Valla, Rangárþingi ytra, landeignanúmer L164995, og kröfðust 
þess að viðurkenndur yrði óhindraður umferðarréttur um veg um land Minni-Valla, Rangárþingi ytra, sem liggur frá 
Landvegi nr. 26, suðvestan brúar yfir Minnivallalæk, meðfram Minnivallalæk og að landamerkjum Stóru-Valla, 
landeignanúmer L165011, um núverandi veg sem liggur í gegnum land Minni-Valla. Ágreiningur hafði verið 
landeiganda Minni-Valla um umferðarréttinn og samkomulag ekki náðst á milli aðila.
 
Eins og fram kemur í meðfylgjandi erindi gerðu aðilar dómssátt um legu nýs vegar sem fram kemur í texta 
dómsáttarinnara auk þess sem gróf lega vegarins var færð á uppdrátt. Nánari útfærsla vegar skyldi, skv. 
dómssáttinni, færð á hnitsettan uppdrátt í samráði við skipulagsyfirvöld og þinglýst sem kvöð.
 
Nánar er gerð grein fyrir erindinu í meðfylgjandi bréfi og fylgiskjölum sem þar eru tilgreind.
 
Áréttað er að ekki er um nýja vegtengingu að ræða við Landveg nr. 26. Þegar er tenging við Landvegi nr. 26 á sama 
stað sem liggur að námu í landinu. Umbjóðendur mínir munu hætta afnotum af núverandi vegi, sem liggur meðfram 
Minnivallalæk, þegar framkvæmdum við hinn nýja veg verður lokið. Greind breyting ætti því að vera jákvæð m.t.t. 
umferðaröryggis.
 
Meðfylgjandi er lýsing/greinargerð Landnota, dags. 26. september 2024, ásamt uppdrætti, dags. 2. júlí 2024, sem 
sýnir útfærslu á vegstæðinu í samræmi við dómssáttina með stuttri greinargerð um kvöðina.
 
Í samræmi við niðurstöðu dómssáttarinnar, sem jafngildir að lögum dómi í málinu, og í samræmi við framangreint 
er óskað eftir samþykki skipulagsyfirvalda og sveitarstjórnar fyrir greindri legu hins nýja vegar í samræmi við 
meðfylgjandi gögn frá Landnotum.
 
ps. sendi hluta skjalanna með næsta pósti.
 
Kv. Ívar P.

